
YER RENTASI MULKCHILIK 
MUNOSABATLARI 
RIVOJLANISHNING ZARURIY 
SHARTI SIFATIDA

Abdunazarov O. 
Toshkent moliya instituti Iqtisodiyot kafedrasi katta o‘qituvchisi

Annotatsiya: O‘zbekiston Respublikasida Mulkchilik munosabatlarining rivojlanishida, ayniqsa, yerga mulkchilik munosa-
batlarida yer rentasi muhim ahamiyatga egadir. Chunki azaldan yerga mulkchilik munosabatlarini shakllanishi va rivojla-
nishida yer rentasining o‘rni beqiyosdir.

Bugungi kunda ham jamiyatimizda agrar munosabatlarning asosini renta munosabatlari tashkil qiladi. Renta nazariyasi 
hozirgacha to‘liq o‘rganilmagan nazariyalar sirasidan hisoblanadi. Shu bois renta munosabatlarini o‘rganish, tahlil qilish 
bugungi kunning dolzarb masalalaridan birdir.

Kalit so‘zlar: Yer rentasi, yer egaligi, absolyut yer rentasi, differensial (tabaqalashgan) renta-1, va -2, monopol renta, 
mutlaq renta, qazilma boyliklar, qurilishlar joylashgan yerlardan olinadigan renta.
Abstract: The purpose of the study: rent for land is of particular importance in the development of property relations in the 
Republic of Uzbekistan. Because for a long time the role of land rent in the formation and development of land ownership 
relations was incomparable.

Even today, the basis of agrarian relations in our society is rental relations. The theory of Rent is considered one of the 
theories that have not yet been fully disclosed. Thus, the study, the study of rent relations is one of the urgent problems 
of today.

Key words: Land rent, land ownership, absolute land rent, differential (stratified) rent-1 and -2, monopoly rent, absolute 
rent, fossil resources, rent received from the land on which the structures are located.
Annotatsiya: Sel issledovaniya: arendnaya plata za zemlyu imeet osoboe znachenie v razvitii otnosheniy sobstvennosti 
v Respublike Uzbekistan. Potomu chto dolgoe vremya rol arendnoy platы za zemlyu v formirovanii i razvitii otnosheniy 
sobstvennosti na Zemlyu bыla nesravnima.

Daje segodnya osnovoy agrarnыx otnosheniy v nashem obщestve yavlyayutsya arendnыe otnosheniya. Teoriya Rentы 
schitaetsya iz chisla teoriy, kotorыe do six por ne bыli polnostyu raskrыtы. Takim obrazom, izuchenie, isledovaniya 
otnosheniy rentы yavlyaetsya odnoy iz aktualnыx problem segodnyashnego dnya.

Klyuchevыe slova: Zemelnaya renta, sobstvennost na zemlyu, absolyutnaya zemelnaya renta, differensialnaya 
(stratifitsirovannaya) renta-1 i -2, monopolnaya renta, absolyutnaya renta, iskopaemыe resursы, renta, poluchaemaya s 
zemli, na kotoroy raspolojenы soorujeniya.

K I R I S H
Bozor iqtisodiyotiga asoslangan jamiyat qurish borasida amalga oshirilayotgan islohotlarni samarasini 

ta’minlashda “O‘zbekistonda yerga mulkchilik munosabatlarining shakllanishi va uni tartibga solish mexanizm-
larini takomillashtirish”da mamlakat iqtisodiy tarixini o‘rganish bilan milliy mulkchilikning, yerga egalikning turli 
shakllarini cheklash va ularga o‘tkazilgan tayziqlarni ochib berish, ma’lum ilmiy xulosalar qilish, bugungi iqtisodiy 
sohadagi muammolarni kadimgi ildizlarini o‘rganish zaruriyati, alohida dolzarblik kasb etadi. Zero, “...biz tarixi- 
miz, madaniyatimizni o‘zimiz uchun va butun dunyo uchun ham qayta tiklayotgan”1 hozirgi o‘tish bosqichida 
O‘zbekistonning iqtisodiy tarixini mulkchilik shakllarini tadbiq qilish va uni milliy istiqlol mafkurasi, milliy g‘oya 
ruhida yoritib berishni talab etmoqda.

“Yer rentasi – bu er egaligini iqtisodiy jihatdan amalga oshirish (realizatsiya qilish)ning shaklidir”.
Manbalarda ta’kidlanishicha, yer rentasining bir nechta tarixiy ko‘rinishlari mavjud bo‘lib, ular jamiyatda 

yerga mulkchilik munosabatlarini rivojlanishida taraqqiy etishida qo‘llanib kelingan.

1	 Islom Karimov O‘zbekiston buyuk kelajak sari. Toshkent. “Sharq” nashriyot-matbaa konserni. Bosh taxririyati. 1998. 308-bet.

Jumladan, feodal yer rentalari hisoblangan: barshchina, obrok va pul solig‘i rentalari shular jumlasidandir.
Yer rentasi haqida gap ketganida eng avvallo tarixda o‘chmas iz qoldirgan arablar davriga nazar tashlamoq 

maqsadga muvofiqdir. Chunki bugungi kundagi yer rentasi umuman mulkchilik munosabatlarida qo‘lga kiriti-
layotgan yutuqlarimizda, ushbu davr merosining o‘rni beqiyosdir.

Xususan, arab xalifaligi davriga kelib O‘rta Osiyodagi mavjud yerga bo‘lgan munosabat bir muncha o‘zgardi. 
Arablar xukmronlikni o‘z qo‘llariga olgach, bir qator mulkiy islohotlarni amalga oshirdilar.

Arablar davri iqtisodiy hayotining muxim tomoni shundaki, arablar soliq to‘lash evaziga mulkchilikning turli 
shakllarini rivojlanishiga yul ochib berganlar. Soliqlar arab xalifaligi davrida muhim sanalgan. Xalifalik xazinasi 
asosan yer mulklardan olinadigan turli soliqlar evaziga boyitilgan. Shuningdek, yozma manbalarda ta’kidlanga-
nidek, “arablar davrida davlat erlarini shaxslarga iqt’a tariqasida tuhfa etish, ayrim harbiy yo‘lboshchilarga va 
amaldorlarga umr bo‘yi yoki merosiylik tariqasida berish avj olgan. Biroq yerlarning asosiy egasi xalifa sanalgan 
va iqt’adorlardan ushr olish huquqiga ega bo‘lgan. Xalifa islom davlati hududidagi musulmon yoki zimmiylar 
yerlarini iqta tariqasida berishga haq-huquqi bo‘lmagan, chunki, u bu yerlardan xiroj olib turgan”2.

Arablar Movarounnaxr siyosiy tizimi va diniy e’tiqodiga ko‘p jihatdan soliq siyosati orqali erishganlar. Ular 
islom dinini qabul qilgan amaldorlarni, dehqonlarni ba’zi soliqlardan ozod qilishgan. Islomni qabul qilmaganlar 
esa yer-mulklaridan mahrum qilingan yoki ularga tavon to‘lagan.

Arablarning bu siyosati albatta, mulkchilik munosabatlari rivojiga katta ta’sir ko‘rsatgan.
Arablar istilosidan keyin Movarounnahrda mulkchilik munosabatlari quyidagi ko‘rinishga ega bo‘ldi.
Ilgari yerlar, masalan, Buxoroda yirik zodagon qatlam Buxorxudotlarning xususiy mulki sanalsa, endilikda 

ular, xalifalik mulklariga aylandi. Yirik yer egalari dehqonlar arab xalifaligi davrida ham o‘z yerlarining egalari 
bo‘lib qoldilar, biroq endilikda ijaradorga aylanib, daromadning ma’lum qismini xalifalik xazinasiga jo‘natish 
majburiyatini olgan edilar… “islomni qabul qilmaganlar soliq to‘lovchilar sanalar va ular zimmiylar deb atalar edi”.

Movarounnahrdagi qishloqlarda yerlar mayda xo‘jaliklar tomonidan ishlov berilgan. Yirik yer egalari-de-
hqonlar yerlarini mayda bo‘laklarga taqsimlab ziroatkorlarga ijara tarzida bo‘lib berishgan… Sug‘diylarning 
asosiy qismi Jiz’ya va Xiroj to‘lashgan. Xiroj hosilning ma’lum miqdorda, ko‘pincha u yalpi mahsulotning 3/1 
qismi hisobida olingan. Soliqning bunday turi “Muqassama”3 deb nomlangan.

Soliq Movarounnahrda boshqa viloyatlardagi singari uch xil shaklda yig‘ilgan:

1.	 Davonin yoki muqati’a-mayda viloyatlar va tumanlarda xazinaga tushib turgan yig‘in.

2.	 Maqosima-hosilning ma’lum ulushi miqdorida to‘langan. Uning hajmi sug‘orishga bog‘liq holda belgi- 
langan.

3.	 Misoxa – yer hajmiga qarab miqdori belgilanadigan soliq bo‘lib, unda ekin ekilishi yoki ekilmasligiga 
e’tibor berilmagan.

Yana bir boshqa manbada ham xuddi shunga o‘xshash ma’lumotlarni ko‘rish mumkin. Ya’ni “Iqtisodiy 
hayotni o‘z qo‘llaridan chiqarmaslik maqsadida arablar bu yerda sosoniylar tartibidagi soliq tizimini joriy qildilar. 
Bu tizimga yer solig‘i-xiroj (xosilning 10/1 eki 10/2 qismi miqdorida), chorva, hunarmandchilik, savdo-sotiqdan 
zakot (40/1 miqdorida) hamda islomni qabul qilmagan shaxslardan olinadigan jiz’ya solig‘i ham qo‘yildi”.

Bundan tashqari, arablar davridagi mulkchilik munosabatlari ma’lum darajada ular tomonidan joriy qilin- 
gan yerning huquqiy me’yolarida ham o‘z aksini topgan. Masalan, “Xaliflalik davrida mulkchilikni belgilovchi 
me’yorlar ma’lum darajada rivoj topdi. Yerning huquqiy asoslarini tasdig‘ini quyidagi tartibda shakllandi:

1.	 Xijoz – Muhammad Payg‘ambar hayot kechirgan bu yerning aholisiga alohida huquqiy me’yor belgi- 
langan edi. Xijozliklardan xazina hisobiga soliq 10/1 hisobida soliq olingan.

2.	 Vaqf – masjid, madrasa, maktab va muqaddas joylar uchun ajratilgan mulk bo‘lib, ular soliqdan ozod 
etilgan.

3.	 Mulk – xususiy yer egalariga qarashli yerlar.

4.	 Iqt’a – xizmati uchun beriladigan muvaqqat yerlar.

Ma’lumotlarga tayanib, shuni aytish mumkinki, Xalifalikdan keyingi davrda Movarounnahrda ijtimoiy-iqti-
sodiy hayotda katta o‘zgarishlar sodir bo‘ldi. Jumladan, “toxiriylar davrida Movarounnahr va Xurosonda turli 
ijtimoy toifa va qatlamlar mavjud edi. Ular jamiyatda o‘z mavqeyi va o‘rinlariga ega bo‘lgan holda, mulk, martaba 
va mansablarga ko‘ra bir-biridan farq qilganlar… Yirik va mayda yer egalari dehqon atamasi bilan atalgan. 
Xalifalik davrida iqtadorlarga xizmati evaziga yer-mulk sohiblari bo‘lgan harbiy shaxslar va amaldorlar ham 
tilga olinadi. Qishloq jamoasining a’zolari mayda yer egalari xiroj va jiz’ya to‘lovchilarning asosiy qismini tashkil 
qilganlar. Ijaraga beriladigan yerlar muzora’a deyilgan.

2	 A. Sagdullayev.Uzb.tar.:Davlat va jamiyat tarakieti.Akademiya.T.; 2000y.77-b.
3	 O‘zbekistonning yangi tarixi. 2 kitob. O‘zb-n.sovet mustamlakachiligi davrida.Sharq.T.:2000y.

Bundan ko‘rinib turibdiki, yerni ijarga berish shakli, o‘sha davrlarda vujudga kelgan. Bugungi kunda mulk-
chilikning bu shakli bir qancha takomillashib, uning huquqiy jihatlari ham rivojlanganligini ko‘rishimiz mumkin.

Shuni alohida ta’kidlash kerakki, dastlabki davrlarda soliq tizimiga alohida e’tibor qaratilgan. Chunki, soliq 
davlat xazinasini boyituvchi, to‘ldirib turuvchi asosiy manba hisoblangan. Buni arab xalifaligi xazinasiga tushgan 
soliqlar misolida ko‘rish mumkin4.

1-jadval
Viloyatlar Soliq miqdori So‘mda

So‘g‘diyona, Bo‘ttom, Kesh, Nasaf 1089000 3623821,740

Buxoro 1189200 3957253,272

Farg‘ona 280000 931744,800

Choch 607000 201988,9620

Xo‘jand 100000 3327660,00

Jami 3265200 10865475,432

Jumladan, Toxiriylar davrida So‘g‘diyona, Bo‘ttom, Kesh va Nasaf bilan birga arab xalifaligiga 1089000 
dirham, Buxoro viloyati 1189200 dirham soliq to‘lagan. Farg‘ona aholisi 280 ming dirham, Choch aholisi 607 
ming dirham, Xo‘jand aholisi 100 000 dirham xiroj tulagan...”30ligi to‘g‘risida manbalarda baen etilgan.

Mo‘g‘ullar istilosiga qadar mavjud yer egaligi va soliq tizimi bir muncha taraqqiy etib keldi. Mo‘g‘ullar 
davriga kelib esa soliq turlari va yer egaligining yangi turlari vujudga keldi. Ya’ni “soliq tizimida yangi er solig‘i 
“kalon”(hosilning o‘ndan bir miqdorida), chorva mol boshidan olinadigan “qopchur”(100 tadan 1 miqdorida), 
tulen deb nomlanuvchi oziq-ovqat solig‘i joriy qilindi. Shuningdek, mo‘g‘ullar xukmronligi davrida yer egaligi 
shakllari ham o‘zgarib, ya’ni in’om etilgan yerlar mo‘g‘ulcha suyurg‘ol nomini olgan”. Bundan tashqari, mulkchili-
kning davlat, mulk(xususiy erlar), vaqf (diniy idoralar ixtieridagi yerlar) shakllari mavjud bo‘lgan.

Bu davr iqtisodiy hayotning yana bir o‘ziga xos jihati sho‘qi, aynan shu davrda bir qator iqtisodiy islohotlar 
o‘tqazilib, endilikda soliqlar uchun nafaqat etishtirilgan mahsulot bilan balki pul islohotlari natijasida vujudga 
kelgan va zarb etishga ruxsat berilgan kumush va oltin tangalar bilan ham soliq to‘lash mumkin bo‘lgan. Chunki, 
mo‘g‘ullar agarda kim xoxlasa o‘zidagi mavjud kumush va oltinlarni olib kelib maxsus zarbxonalarda pul zarb 
qilishni yo‘lga qo‘ygan edilar.

Bundan ko‘rinib turibdiki, feodal yer rentasining yuqorida keltirilgan shakllari usha davr iqtisodiy hayotida 
mulkiy munosabatlarni tartibga solishda muhim o‘rin tutgan.

Yuqorida keltirilgan ma’lumotlardan ko‘rish mumkinki bugungi kunda mustaqil diyorimizda ham yerga 
bo‘lgan munosabatlarda azaliy an’analarning o‘rni beqiyosdir.

Bugungi kunda turli mamlakatlarda mavjud renta munosabatlari vujudga kelish sabablari va shart-sharoit-
lariga qarab quyidagicha talqin etiladi:

“Absolyut yer rentasi, differensial (tabaqalashgan) renta-1, va -2, monopol renta, mutlaq renta, qazilma 
boyliklar, qurilishlar joylashgan yerlardan olinadigan renta”5.

Renta munosabatlari – yerdan foydalanish natijasida vujudga keladigan qo‘shimcha sof daromadni taqsim-
lash va o‘zlashtirish bilan bog‘liqlikda vujudga keladigan munosabatlardir.

Ma’lumki ko‘pgina mamlakatlarda qishloq xo‘jaligida yerga xususiy mulkchilik monopoliyasi sharoitida 
ishlab chiqarishni olib borishga to‘g‘ri keladi. Bu monopoliya ijaraga beriladigan barcha yer uchastkalarining 
sifatidan qat’i nazar, yer egalariga absolyut renta deb atalgan rentani olishga imkon beradi. Uning vujudga 
kelish mexanizmi shundan iboratki, yer egalari yerni ishlovchi ijarachilarga foydalanish uchun ijaraga beradilar 
va ulardan yerdan foydalanganlik uchun to‘lovlar oladilar.

Xulosa o‘rnida aytish mumkinki, jamiyatimizda agrar munosabatlarning asosini renta munosabatlari tashkil 
qiladi. Yer rentasi shark xalklarining iqtisodiy ijtimoiy hayoti rivojiga katta ta’sir ko‘rsatgan. Arab xalifaligi davriga 
kelib O‘rta Osiyodagi mavjud yerga bo‘lgan munosabat bir muncha o‘zgardi. Arablar xukmronlikni o‘z qo‘llariga 
olgach, bir qator mulkiy islohotlarni amalga oshirdilar.

Arablar davrida iqtisodiy hayotining rivojlanishiga katta hissa kushdilar, ular jamiyatda soliq to‘lash evaziga 
mulkchilikning bir kator shakllarini rivojlanishiga yo‘l ochib berdilar. Arab xalifaligida soliqlar xalifalikning muhim 
daromad manbayi bo‘lgan. Yer mulklardan olinadigan turli soliqlar, yigimlar va boshqa to‘lovlar xalifalik xazinasi 
boyituvchi manbalar hisoblangan.

4	 Jadval ma’lumotlari muallif tomonidan to‘ldirildi.
5	 Sh. Shodmonov.,R. Alimov.,T. Jurayev. Iqtisodiyot nazariyasi. – Toshkent, 2002. – 242-b.

